
COMUNE DE ROMANA 
 
 
 

DELIBERATZIONE DE SA GIUNTA COMUNALE N. 1 DE SU 07/01/2021 
 

OGETU: ART. 46 COMMA 3 DE SU TUEL: CUMPARTZIDURA DE SAS LÌNIAS PROGRAMMÀTICAS DE 
MANDATU 2020/2025 DE PRESENTARE A SU CONSÌGIU COMUNALE 

 
S’annu duamìgia e bintiunu sa die sete de su mese de Ghennàrgiu a sas oras 12:00, in sa SALA 
GIUNTA, fatu chi siat esaurimentu de sas formalidades prescritas dae sa Lege de s’Istadu e dae 
s’Istatutu, s’est reunida sa Giunta Comunale suta sa presidèntzia de su Presidente Sìndigu DOT.RA 
CATTE LUCIA. 

A s’apellu nominale resurtat: 
 

 
 

CÀRRIGA SAMBENADU E NÙMENE PRESENTE 
SÌNDIGU DOT.RA CATTE LUCIA EMMO 

VITZESÌNDIGU PISANU DARIO EMMO 

ASSESSORE MELONI PIETRO EMMO 

ASSESSORE SOLE VALERIA -- 
 

Presentes n° 3 Ausentes n° 1 
 
 

 
Partètzipat su Segretàriu Generale DOT. CARTA GIANCARLO, su cale providit a sa redatzione de su 
verbale presente. 

 
Essende legale su nùmeru de sos interbènnidos, su Sìndigu DOT.RA CATTE LUCIA, in sa calidade sua 
de Presidente, leat sa presidèntzia e declarat aberta sa setziada pro sa tratatzione de s’ogetu subra 
marcadu. 

SA GIUNTA COMUNALE 
 

Premìtidu chi a pustis de sos resurtados eletorales de sas eletziones coladas de su 25-26 de 

Santugaine de su 2020 s’est aposentada s’Amministratzione Comunale noa; 

Torradu a cramare s’art. 46 comma 3 de su D.Lgs. 267/2000, in cunforma a su cale su 

Sìndigu, intro de su tèrmine fissadu dae s’Istatutu Comunale, intesa sa Giunta, presentat sas 

lìnias programmàticas relativas a sas atziones e a sos progetos de realizare in s’interi de su 

mandatu pròpiu; 

Tentu contu chi sas lìnias programmàticas ant a costituire unu documentu istratègicu 

essentziale de su sistema de Bilàntziu, pro sa predispositzione de totu sos documentos 

programmàticos de s’ente e, in particulare: 

- de sos Bilàntzios annuales de previsione e de sos Bilàntzios pluriennales; 
 

- de su documentu ùnicu de programmatzione e sas notas eventuales de agiornamentu; 
 

- sos pianos triennales de sas performances; 
 

- de ogni àteru atu programmatòriu e de indiritzu chi faghet parte de sas cumpetèntzias 

de su Consìgiu; 

Bidu s’art. 46 comma 3 de su TUEL, in cunforma a su cale intro de su tèrmine fissadu dae 

s’istatutu, su sìndigu.., intesa sa giunta, presentat a su consìgiu sas lìnias programmàticas 

relativas a sas atziones e a sos progetos de realizare in s’interi de su mandatu; 

Rilevadu chi s’emergèntzia epidemiològica dae COVID-19 chi sighit a èssere at cumportadu 

unos cantos efetos puru in s’ente, aende interessadu deretu unos cantos amministradores e, 

pro efetu de custu, sa presentatzione de sas lìnias programmàticas de mandatu, cale 

documentu fundamentale de s’atividade programmatòria de s’ente, chi est istada prevìdida in 

s’interi de su  mese de ghennàrgiu de su 2021; 

Bidu su printzìpiu contàbile aplicadu chi pertocat sa programmatzione de Bilàntziu, agiornadu 

a su 2020; 

Torradu a cramare s’art. 106 comma 3 bis de su DECRETU-LEGE de su 19 de maju de su 

2020, n. 34, chi cuntenit “Mesuras urgentes in matèria de salude, sustennu a su traballu e a 

s'economia, e puru de polìticas sotziales connessas a s'emergèntzia epidemiològica dae 

COVID-19”, in cunforma a su cale pro s'esertzìtziu 2021 su tèrmine pro sa deliberatzione de su 

bilàntziu de previsione segundu s'artìculu 151, comma 1, de su decretu legislativu tzitadu n. 

267 de su 2000 est diferidu a su 31 de ghennàrgiu de su 2021; 

Apretziadu, oportunu, pro cussu, unu passàgiu de cumpartzimentu de sa relatzione subra de 

sas lìnias programmàticas de mandatu 2020/2025 in sinu a sa Giunta, in antis de sa 

presentatzione a su Consìgiu Comunale; 

Achisidu su parre favorèvole de regularidade tècnica dadu in cunforma a s’art. 49 de su d. lgs. n. 

267/2000 e mm.ii.ii.; 
 

cun votatzione de acordu favorèvole de sos presentes, 
 

DELÌBERAT 
 

de cumpartzire  sas lìnias programmàticas de mandatu 2020/2025 chi su Sìndigu at a 

presentare a su Consìgiu in sa setziada imbeniente. 

 
 
 
 
 

PARRE DE REGULARIDADE TÈCNICA 
 

In cunforma a s’art. 49 c.1 de su T.U.E.L. su Dirigente/P.O. DOT. CARTA GIANCARLO in data 07/01/2021 at 
esprìmidu parre FAVORÈVOLE 

 
 

 
Su Presidente 

 
Su Segretàriu Generale 

Sìndigu DOT.RA CATTE 
LUCIA 

DOT. CARTA GIANCARLO 

 

NOTA DE PUBLICATZIONE N. 4 
 

In cunforma a s’art. 124 de su T.Ù. 267/2000 su Responsàbile de sa Publicatzione DOT. CARTA GIANCARLO 
atestat chi in data 07/01/2021 s’est protzèdidu a sa publicatzione in s’Albu Pretòriu. 

 
Sa Delìbera est esecutiva in cunforma a sas dispositziones de lege in vigèntzia.  

 
 
 
 
 
 
 
 

Maria Leonarda Correddu 
Tradutzione de s’operadora de s’isportellu linguìsticu de Romana 

